
1. ANÁLISE DO CONTEXTO NO QUE SE DESENVOLVEU O GRUPO DE TRABALLO
O IES Melide ten unha longa tradición de participación en proxectos de innovación educativa, así como nunha ampla diversidade de accións formativas para o profesorado: dende as modalidades de grupo de traballo, pasando polos proxectos de centro, ou diferentes modalidades de programas europeos (Grundtvig, Comenius, Leonardo). 

Detectada durante o pasado curso 2010-2011 a necesidade de atender á diversidade do alumnado, xorden iniciativas que plantean cambios metodolóxicos, novos enfoquez pedagóxicos, que pasen principalmente polos supostos construtivistas.

Por este motivo, nacen dous grupos de traballo cunha temática similar: a interdisciplinariedade. Concibida como unha ferramenta útil para dar resposta ás necesidades de alumnado con todo tipo de características, comeza unha dinámica de colaboración interdepartamental, de maneira que moitas materias son organizadas, de maneira sistemática, apoiándose no traballo doutras. Un importante número do profesorado opta por librarse de lastres e innercias para arriscar con novas pedagoxías centradas no individuo, no alumno/a, para adaptar toda a maquinaria de ensino-aprendizaxe ás súas peculiaridades, limitacións e capacidades.

Por este motivo, establécese unha liña de traballo consistente na sistematización de diversos niveis de aplicación da dinámica interdisciplinar:

Por unha banda, adóptanse pequenas e breves “maridaxes” entre materias e docentes, para proxectos puntuais, de curto alcance; complementan este tipo de accións as tarefas de duración media, na que a relación non é só bilateral, senón multilateral; e por último lévanse a cabo tamén proxectos de longo alcance, nos que a implicación de varios departamentos é intensa e duradeira. 

Ademais destas tres modalidades, traballamos igualmente unha cuarta, pola cal un docente, de maneira individual, aborda diferentes temáticas co alumnado recurrindo a outros campos do saber, interrelacionando contidos, e retomando temas que teoricamente pertencen a outras materias.

O obxectivo dunhas e outras accións pretenden fomentar o pensamento asociativo, a significatividade dos contidos e a capacidade do alumnado para utilizar os coñecementos dunha área noutra.

O contexto real no que se puxo en práctica esta experiencia poliédrica na súa concepción é igualmente complexo e multilateral: sometidos ás eventualidades das proramacións didácticas, de actividades extraescolares que aunaban esforzos, o sistema de traballo foi totalmente variado e diverso: ademais das reunións de gran grupo, existiron moitas outras bilaterais, de diferentes duracións, para finalidades concretas. Moitas destas xuntanzas transcorreron durante a realización de visitas ao exterior, dándolle ao proceso global un aire de dinamismo e adaptación aos medios e circunstancias. 
Tamén é salientable o feito de que a realización das prácticas tivo lugar en entornos enormemente variados: seguindo a filosofía que motivou a propia concepción do grupo de traballo, e fuxindo de plantexamentos pedagóxicos lineais e excluíntes, as dinámicas foron en todo momento fluidas, en permanente movemento, en todas as direccións, e con moita variedade de actores. Dende as postas en práctica nun escenario teatral, até o recitado de poemas bilingües na costa de Irlanda, pasando pola publicación sistemática de contidos nunha revista dixital.
O resultado, e o mesmo proceso, non deixan de ser un reflexo do que se pretendía a nivel pedagóxico: unha ruptura da rixidez espazo-temporal do proceso de ensino-aprendizaxe. Isto conséguese cando a clase de francés se despraza ás taboas do teatro, ou cando as Ciencias Naturais e a educación Física se dan a man en rutas polas Fragas do Eume. Os contidos seguen a ser aprendidos, os programas non son adulterados nin alterados. Simplemente os contextos, a apertura de barreiras, modifican radicalmente a actitude do alumnado de cara á aprendizaxe, e de cara á necesidade da aprendizaxe.

2. XUSTIFICACIÓN DAS VARIACIÓNS INTRODUCIDAS RESPECTO DO PROXECTO INICIAL.

De entre as xornadas de xuntanza planificadas nun principio, existe un día (o 16 de xaneiro de 2012) no que correspondía ter unha reunión. Pospúxose á semana seguinte debido a que o coordinador estivo de baixa esa semana. A continuación, as xornadas de inicio de abril so igualmente postotas, polos mesmos motivos.

No referente aos materiais e aos proxectos orixinariamente planteados, houbo modificacións de diversa índole: por unha banda, certas actividades dependía de gastos económicos que non puideron levarse a cabo aínda, a pesares de que foron tan só pospostas até atopar a financiación. Outras fron alteradas cando as circunstancias así o determinaban, e sustituidas por outras que se consiredaban máis axeitadas ás circunstancias.

Moitas actividades e proxectos novos foron xurdindo a medida que o curso avanzaba. Se algo promovía a filosofía do grupo dende o comezo era a flexibilidade e a daptabilidade ás necesidades de cada situación e á evolución do propio alumnado.

3. CONSECUCIÓN DE OBXECTIVOS

Os obxectivos trazados inicialmente son os que relatan a continuación:

· Realización de materiais orientados ao Proxecto Interdiscipliar dos grupos de 1º de ESO

· Creación dunha revista dixital en inglés con contidos transversais de diferentes materias

· Tarefas de coordinación entre materias lingüísticas: Lingua Galega, Lingua Castelá, Inglés e Francés. Adecuación dos contidos e da súa temporalización.

· Integración do Plan de promoción da Saúde na materia de Educación Física.

· Integración do Plan de promoción da Saúde como contido transversal noutras materias diferentes da Educación Física.

· Elaboración de materiais que relacionen contidos científicos dos ámbitos das Ciencias Naturais, as Matemáticas e a xeografía e Historia.

· Elaboración de microproxectos puntuais entre todas as materias de 1º e 2º de ESO, de maneira bilateral.

· Utilización da Radio Escolar (“Falamelide”) como punto de encontro para proxectos interdisciplinares: linguas, matemáticas, ciencias experimentais, historia, ...

Todos os obxectivos iniciais foron acadados con éxito, aínda que algúns deles experimentaron modificacións, e mesmo ampliacións. Outros foron suprimidos por non adaptárense ás circunstancias ou ás necesidades puntuais do alumnado. Moitos outros obxectivos concretos foron engadidos, e materiais que non estaban trazados en principio foron nacendo a medida que o curso ía evolucionando.
Estes novos obxectivos que foron xurdindo foron adaptándose ás novas circunstancias que ían aparecendo:
- Traballo interdisciplnar con materias que non tiñan representación no grupo de traballo. Un exemplo é a Música. Ninguén do Depto. formada parte do grupo de traballo, pero aínda así leváronse a cabo proxectos curtos e longos coa interrelación,principalmente, da música coas linguas, así como coa Educación Física (a través de coreografías).

- Aproveitamento de novas viaxes e saídas extraescolares para integralas no proxecto interdisciplinar. Algunha visita ao exterior non contemplada ao comezo do curso foi incorporada como obxecto de experimentaci´n interdepartamental.

4. CONTIDOS DESENVOLVIDOS E ACTIVIDADES REALIZADAS.
	CONTIDOS E ACTIVIDADES
	DEPARTAMENTOS DIDÁCTICOS IMPLICADOS

	Traballo de campo de botánica
	CCNN, LCL, LGL, Inglés EPeV

	Proxecto en formato libro de fotografía e poesía sobre Londres
	LGL, Inglés,  EpeV

	Teatro en francés
	Francés, Tec, Inglés

	Teoría da evolución das especies
	CCNN, Inglés

	Climas do mundo
	CCNN,CCSS, Inglés

	Saúde e Deporte nun contorno científico
	CCNN, EF

	Cociña galega
	LGL, Inglés

	Viaxe interdisciplinar a Dublín
	Inglés, CCNN, CCSS, EpeV, LGL, LCL

	Teatro en inglés
	Inglés, Tec, LCL, Música.

	Poesía e Irlanda
	LGL, Inglés

	Musical – “Grease”
	Tec, Inglés, Música

	Lecturas de Oscar Wilde
	LCL e Inglés

	Proxecto de escritura musicada
	Inglés, Música

	Arte (Van Gogh) a través da música e a lingua
	Inglés, EpeV, Música

	Deporte e inglés
	Inglés, EF

	Promoción da lectura
	Inglés, Francés, EPeV

	Elaboración de vídeos didácticos, promocionais e artísticos
	Todos os Deptos. mencionados, e o Equipo de Normalización Lingüística, que coordina a Radio Escolar, onde se realizan as montaxes.



	CONTIDOS E ACTIVIDADES
	Actividades realizadas

	Traballo de campo de botánica
	Elaboración dun caderno de traballo sobre especies vexetais para traballar nos xardíns botánicos de Dublín. Con actividades en inglés, galego e español, así como tarefas de fotografía.

	Proxecto en formato libro de fotografía e poesía sobre Londres
	Proxecto creativo en formato libro (en vías de publicación, a espera de financiamento). Unha perspectiva introspectiva do Londres vivido e visitado. Fotografía en branco e negro con poesía en inglés, e versión en galego. O título: INSIGHTS.

	Teatro en francés
	Preparación e representación da obra “Cyrano de Bergerac”. Dirixido polo Depto. de Francés, o de Tecnoloxía realiza os decorados. Dende o Depto. de Inglés lévanse a cabo entrevistas aos actores.

	Teoría da evolución das especies
	Microproxecto sobre Darwin e a súa teoría da evolución. Combinación de vídeos, textos, e xogos on-line.

	Climas do mundo
	Microproxecto sobre os diferentes habitats e os climas que os caracterizan. Textos, imaxes e visitas virtuais ao Eden Project, en Inglaterra.

	Saúde e Deporte nun contorno científico
	Saída extraescolar ás Fragas do Eume. Elaboración dun plan de traballo con contidos científicos (flora, fauna, territorio), así como de tipo daportivo e sobre a saúde.

	Cociña galega
	Elaboración de receitas co cogumelo como ingrediente principal. Versión bilingüe: galego-inglés.

	Viaxe interdisciplinar a Dublín
	Experiencia na que participan moitos departamentos, cun enfoque totalmente construtivista: caderno de traballo para a viaxe, visitas a lugares con finalidades multidisciplinares, declamacións e ensayos de teatro na rúa, recitais de poesía ante o mar,…

	Teatro en inglés
	Representación e preparación da obra de Shakespeare “Much ado about nothing”. En Tecnoloxía fanse os decorados. O Depto. de Música prepara a varios alumnos para executar música en directo. En Lingua Castelá trabállase na aula o teatro isabelino, así como os séculos de ouro da literatura española.

	Poesía e Irlanda
	Selección de poemas de Luz Pozo garza e de W. B. Yeats con temática de Irlanda. Durante a viaxe a Dublín, recítanse en diversos entornos (nun parque, enriba dun cantil ante o mar de Irlanda, etc.)

	Musical – “Grease”
	Preparación das letras en inglés, colaboración de Música e Educación Fïsica para as coreografías. En tecnoloxía realizan os decorados.

	Lecturas de Oscar Wilde
	En Lingua Castelá lense diferentes obras curtas de Oscar Wilde. Na viaxe a Dublín lense poemas de Wilde diante da súa estatua e da casa onde viviu (en Merrio Square)

	Proxecto de escritura musicada
	Combinación da música (Ennio Moricone) e a escritura creativa. Exercicios de escritura baixo a influencia da música. En inglés.

	Arte (Van Gogh) a través da música e a lingua
	Partindo de obras de Van Gogh, trabállase en inglés a descrición de espazos, de situacións, e elabórase un proxecto de recreación de obras do pintor sobre lienzo. Ao mesmo tempo, coa música de Don Mclean, trabállase o texto, e a partires del ilústrase unha estrofa.

	Deporte e inglés
	Créase una sección dentro da páxina web www.starrynightmelide.com adicada ao deporte, fundamentalmente con entrevistas en inglés e noticias.

	Promoción da lectura
	Para celebrar o día do libro, dende Francés, inglés e Plástica créase unha montaxe dun campo de flores, que dá a venbida a todos os que entran no instituto, no vestíbulo principal deste. En cada flor o alumnado escribe unha frase (nun dos dous idiomas) que promociona a lectura.


5. CRITERIOS E PROCESOS DE AVALIACIÓN EMPREGADOS
Os criterios e procesos de avaliación propostos no deseño inicial do grupo de traballo son os seguintes:

· Análise e valoración das producións do grupo.

· Aplicación e repercusión do proxecto na práctica educativa.

· Metodoloxía empregada.

· Grao de satisfacción do grupo co traballo realizado.

· Organización dos recursos humanos e materiais.

· Reflexións realizadas, logros e incidencia do proxecto.

· Propostas de mellora e, no seu caso, de continuidade do traballo.
As reunións periódicas, os encontros diversos en diferentes contextos serviron para analizar a marcha das actividades, o seu deseño, e a súa eficacia. Os diferentes proxectos foron principalmente orientados á práctica docente cotiá. De feito, a maioría deles non foron concibidos como elementos adyacentes nin externos ao desenvolvemento do currículo das materias implicadas, senón precisamente o contrario: partindo dos programas, das temáticas que había que seguir, e dos contidos que tiñamos que impartir, trazábanse accións e dinámicas. Todas elas foron avaliadas coma calquera outra actividade lectiva, posto que así o foron. O coñecemento dos guións de teatro, a participación activa e o compromiso nas tarefas, así como a realización de publicacións e materiais dos que queda constancia nos medios, son todos eles instrumentos tidos en conta para calibrar a eficacia das prácticas e a idoneidade dos resultados.

A pesar de que as actividades realizadas seguen un enfoque pedagóxico no que a nota numérica non pode abarcar todos os matices necesarios do proceso, aínda así en moitas materias os resultados foron tidos e conta nas cualificacións ordinarias de cada trimestre.

6. CONCLUSIÓNS: LOGROS E INCIDENCIA NO CENTRO

Sen dúbida a posta en práctica de dinámicas interdisciplinares de maneira sistemática ten una repercusión no clima de traballo do centro, polo compoñente de cohesión e traballo cooperativo. Pero, dalgunha maneira, resulta un punto de partida na modificación de certas prácticas docentes máis tradicionais e lineais, en favor doutras máis abertas, flexibles e adaptativas. 

Téñense establecido non só relacións de traballo sólidas entre membros de diferentes departamentos, senón tamén dentro dun mesmo departamento.

Certas prácticas tímidas nun comezo finalmente se consolidaron como habituais e mesmo desexadas. Un claro exemplo é a consideración da plataforma dixital www.starrynight.com coma unha ferramenta de traballo multilateral, aglutinadora de medios, recursos, materias e mesmo persoas. Así mesmo, existe a percepción de que cando se colabora sistematicamente entre departamentos, a recepción das dinámicas por parte do alumnado é moito máis positiva: promovendo a aprendizaxe significativa superamos barreiras como a falta de significatividade para o alumnado á hora de aprender; e tamén facilitamos a adquisición de coñecementos, polo feito de ter relación con outras materias e campos do saber.

Para todo isto tivemos que botar man de moitos recursos, de moitas clases: as TIC, as artes escénicas (e todo o que elas implican: vestiario, escenografía, decorados, textos, dinámicas de traballo en equipo, perseveancia, exposición pública, etc.), os traballos de campo, as viaxes, etc. Realmente as prácticas de ensino-aprendizaxe saíron en moitas ocasións das catro paredes da aula, cambiaron de escenario habitual: saltaron de aulas a talleres de tecnoloxía ou de plástica; viaxaron a outros países. 

Esta ruptura controlada dos parámetros espazo-temporais ríxidos habituais do noso sistema educativo non fixo máis que enriquecer a maneira de aprender do noso alumnado. Non se perdeu coñecemento polo camiño, senón que dalgunha maneira se fixou mellor, pola enorme carga significativa das actividades, e a implicación emocional dos estudantes e o profesorado nelas.

Con este tipo de experiencias desexameos, en certa medida, iniciar un camiño de traballo cooperativo, de dinámicas e entornos de traballo compartido, que pode ter consecuencias positivas para atender, en definitiva, á diversidade do noso alumnado.
7. RELACIÓN DETALLADA DOS MATERIAIS DIDÁCTICOS ELABORADOS E DOS DOCUMENTOS QUE SE ENTREGAN.
	CONTIDOS E ACTIVIDADES
	LUGAR DE PUBLICACIÓN

	1. Traballo de campo de botánica
	ANEXO

	2. Proxecto en formato libro de fotografía e poesía sobre Londres
	ANEXO

	3. Teatro en francés
	http://www.starrynightmelide.com/we-talk-to.html

	4. Teoría da evolución das especies
	http://www.starrynightmelide.com/historical-characters.html

	5. Climas do mundo
	http://www.starrynightmelide.com/our-classes.html

	6. Saúde e Deporte nun contorno científico
	ANEXO

	7. Cociña galega
	http://www.starrynightmelide.com/our-classes.html

	8. Viaxe interdisciplinar a Dublín
	- http://www.starrynightmelide.com/moving-around.html
- http://www.starrynightmelide.com/the-blog-from-dublin.html
- ANEXO

	9. Teatro en inglés
	http://www.starrynightmelide.com/we-talk-to.html

	10. Poesía e Irlanda
	http://www.starrynightmelide.com/the-blog-from-dublin.html

	11. Musical – “Grease”
	http://www.starrynightmelide.com/our-classes.html

	12. Lecturas de Oscar Wilde
	ANEXO – Caderno de traballo de Dublín

	13. Proxecto de escritura musicada
	http://www.starrynightmelide.com/our-creations.html

	14. Arte (Van Gogh) a través da música e a lingua
	http://www.starrynightmelide.com/our-creations.html

	15. Deporte e inglés
	http://www.starrynightmelide.com/playing-around.html

	16. Promoción da lectura
	http://www.starrynightmelide.com/special-days.html

	17. Elaboración de vídeos didácticos, promocionais e artísticos
	http://www.starrynightmelide.com/changing-roles-tv.html
- http://www.starrynightmelide.com/our-classes.html
- http://www.starrynightmelide.com/we-talk-to.html


DOCUMENTOS QUE SE ADXUNTAN (en papel e en soporte informático):
1. Actas das dúas sesións de docencia.

2. Acta de resumo final

3. Fotocopias das actas de asistencia ás reunións

4. CDRom cos materiais

5. Memoria impresa

